
տիրոս Վարդապետին և Յովհաննէս Վար-
դապետին եւ Մարկոս Վարդապետին եւ
մարմնաւոր ծնողներուս... Անոնք որոնք
գողնալով այս գիրքը, (դուրս) հանեն
Շէնքուշէն, նզովեալ ըլլան ԳՃԺԸ (318)
հայրապետներէն7 եւ ԺԲ (12)) մարգարէ-
ներէն եւ ԺԲ (12) առաքեալներէն եւ ԺԲ
(12) աստուածաբան վարդապետներէն,
եւ Սուրբ Երրորդութենէն, եւ Քրիստոսի
օրհնեալ բերանէն, նաեւ ինձմէ՝ Մինաս
Վարդապետէս, հոգւով եւ մարմնով կապ-
ուին այս եւ գալիք աշխարհին մէջ -
մէն: Գրուեցաւ Հայոց ՌՃԽԶ (1697) թը-
ւականին Յունիս Ժ (10)ին, իմ՝ Մինաս
վարդապետիս ձեռքով, Ս. Էջմիածնի
մէջ, Տէր Նահապետի կաթողիկոսութեան
ժամանակ>> (Թորոս Աղբար, Բ. էջ 485-
486, թ. 43, Մեկնութիւն Խորհրդոյ Պաւ
տարագի ի Ներսիսէ Լամբրոնացւոյ):

Ի՜նչ ահաւոր անէծք՝ չնքուշցիական
արժէքի մը գողացողին եւ որպիսի՜ անձ-
նանուէր զոհ աբերութիւն ու գորովալի
սէր Չնքուշին ու չնքուշցիներուն. ...

Հիմա, որ մորթոտուած է հայ Չնքուշը
եւ յաւէտ կորած անոր մատենադրական
արժէքները, մարդ կը տարուի մտածե-
լու, թէ երանի՜Ամթեցին այնքան շա՜տ
չսիրէր Չնքուշը, թոյլ տար որ մնար
Լամբրոնացու այդ գլուխ-գործոց մաւ
տեանը Էջմիածնի մէջ, այսօր գուցէ այն
եւս (ինչպէս 1586ին Չնքուշի մէջ գըր-
ուած Չնքուշցի Գասպար գրչի Շարակնո-
ցը) ազատուած կ ըլլար փճացումէ ու կը
պահպանուէր Երեւանի Մաշտոցի անուան
Մատենադարանին մէջ ու, աւելին, Չըն-
քուշապատումին համար ապահովուած
կ ըլլար՝ Չնքուշցի վանուց վարդապետաւ
րան-դպրոցի հիմնադիր Մեծն Մարտի-
րոս Չնքուշցի՛ի (<<որոյ գոն ծրեալ մա_

տանց նորին յոլով գրեանք ի սուրբ վանքս
եւ եկեղեցին որ ի Շէնքուշ>> - Թ. Ա. Բ.
էջ 458). մէկ ձեռադիր դործը: Ի դէպ,
Մեծն Մարտիրոս իր օրինակած ղրքին
սքանչելի յիշատակարան մալ կցած է,
որը պիտի երեւի Չնքուշապատումին մէջ:

Լուսաբանութեան կարօտ կէտ մը եւս:
Մինաս Ամթեցի՝ Եսլիսկոպոս օծուած

ըլլալով Թոխատի վրայ, անոր առաջնոր-
դութեան ութ տարիներուն (1666-74)
Թոխատի մէջ իրեն աշակերտած ծանօթ
դրիչներ՝ Միքայէլ Թոխատցին եւ Մկըր-
տիչ (կամ Մկրտում) Ջուղայեցին, իրենց
բազմաթիւ յիշատակարաններուն մ է ջ
(1678-1696) ղայն կոչած են <<արհեպիս-
կոպոս Եւդոկիակերտի>> եւ <<արհեպիս-
կոպոս Եւդոկիա քաղաքի>>: Որպէս ղի
սխալ մեկնութիւն չտրուի այս երեւոյ
թին, շեշտենք, թէ այդ տիտղոսները բու
վանդակող յիշատակարանները դրուած
տարիներուն՝ Ամթեցին Թոխատի առաջ-
նորդ եղած չէ, այլ Թոխատի մէջ իրեն
աշակերտած այդ դրիչները անոր տուած
են այդ տիտղոսները՝ Թոխատի վրայ
ձեռնադրուած ըլլալուն համար սովու
րութիւն մը, որ դարէն սկսեալ դու
յութիւն ունեցած է Հայոց մէջ եւ ներ-
կայիս ալ առկայ է բոլոր քաղաքակիրթ
երկիրներուն մէջ:
(Վերջ)

ԳԱՌՆԻԿ ԳԷՈՐԳԵԱՆ

7. Կակնարկէ 325 թ ուականին Կոստանդիանոսի
հրաւէրով Նիկիոյ մէջ դումարուած Տիեզերաւ
կան Ժողովին, որուն 318 հայրապետներուն
մէջ էր նաեւ Հայոց Արիստակէս Հայրապետը,

Գրիգոր Լուսաւորչի որդին:

ՎԱՏԻԿԱՆԵԱՆ Բ. ԺՈՂՈՎԻ ՀԵՏՔԵՐՈՎ

ԱՐԴԻ

ԵՒ

Բաղմաթիւ աղդակներէ կը պայմանաւ
ւորուի քաղաքակրթութեան մը ղարգա-
ցումը, որոնք գէթ մասամբ՝ կը բնորոշեն
նաեւ անոր նկարագիրը:

Քաղաքակրթութիւն մը, իր ամբողջու=

թեան մէջ, կ՝արտայայտէ մարդկային հու

դին, արդիւնք է եւ հայելացում մը՝ ա-

նոր յղացքներուն եւ ձգտումներուն, կա-

րիքներուն եւ պահանջներուն, պատմա-

կան որոշ ժամանակաշրջանի մը մէջ:
Դիւրին չէ ճշգրիտ եւ անթերի գնահաւ

տանք մը կատարել՝ քաղաքակրթութեան

մը դիմագիծը բնորոշող աղդեցութիւննե-

րուն տարողութեան եւ հետեւանքներուն,

երբ մանաւանդ խնդիրը ժամանակակից

իրողութեան մը կը վերաբերի: Ասով

հանդերձ, տարբեր խառնուածքով եւ
ձգտումներով, կամ տարբեր գաղափա-

րախօսութիւններէ ու հայեցակէտերէ

մեկնող անձեր համաձայն կը թուին վըճ-

ռական դեր մը վերադրելու մէջ՝ որոշ
երեւոյթներու, քսաներորդ դարու մտա-

ծելակերպին եւ աշխարհահայեացքին նը-

կատմամբ. այսպէս կը թուեն բազմա-

ցումը՝ ամէն տեսակ հաղորդակցութեան

միջոցներու, նոր յարաբերութիւններու

երեւումը՝ անհատին եւ ընկերութեան

միջեւ, մանաւանդ ծաւալումը <<ընկերայ-

նացումի>> (socialisation) երեւոյթին,
տնտեսական բարգաւաճումը, գիտար-

ուեստի (technique) տիրապետութիւնը՝

մարդկային կենցաղավարութեան բոլոր
խաւերուն մէջ, եւն. մինչ կարելի է այս

բոլորին իբրեւ հասարակաց արտադրիչ

նկատել գիտութիւններու հսկայաքայլ

յառաջադիմութիւնը: Ասոնք կը միտին

ՔԱՂԱՔԱԿՐԹՈՒԹԻՒՆԸ

ԿՐՕՆՔԸ

նոր դիմագիծ մը տալու մարդկութեան,
կը թափանցեն անոր իմացական, հ ոդեւ
բանական, գրական ու գեղարուեստական

բոլոր արտայայտութիւններուն մէջ: Նոր
<<հիւմանիզմ>> մը կը կերտուի, իբրեւ ա

ռանցք ունենալով մարդը տիեզերքի
գաղտնիքները որոնելու եւ անոր տիրելու
տենչով առլցուն. աւելի խորացնելով,
պիտի ըսենք մարդը գիտակից ու նա-
խանձախնդիր աւելի քան երբեք իր ար-
ժանապատուութեան եւ ազատութեան:

Հոս սակայն կը սկսին տարակարծու=

թիւնները, երբ մարդիկ կը փորձեն աւե-
լի մասնական եզրներով սահմանել իրենց
այս առանձնաչնորհութիւններուն հարա-

զատ պահանջները:
Մարդկութեան ստուար ղանգուածի մը

համար, իբրեւ անհրաժեշտ պայման կը
ներկայանայ անոնց լիով իրականացու-

մին՝ բացարձակ անկախութիւն մը դեւ
րագոյն ու գերանցական (transcendant)
ոեւէ էակէ կամ օրէնքէ. մանաւանդ թէ
այդպիսի կախումնաւորութիւն մը հեր-
քուած կը թուի իրենց նոյն ինքն արդի
քաղաքակրթութեան զգլխիչ ընթացքէն
անպատչաճ՝ յառաջադէմ ու նախապաշա-
րումներէ ձերբազատուած ընկերութեան
մը:

Անոնք որ այսպէս կը խորհին՝ չեն ան-
գիտանար, ոչ ալ ուղղակի դիտում ու
նին ուրանալու թէ կրօնքը, իմացական
գերագոյն էակի մը, ուրիշ խօսքերով՝
Աստուծոյ մը գաղափարը եւ պաշտա-
մունքը, կանգնած են դարերով քաղաքա-
կրթութիւններու հորիզոնին վրայ՝ իբրեւ
բացայայտ կամ լռելեայն վերաբերումի

կէտ մը՝ մարդուն հոգեկան ու մտաւոր,
գեղարուեստական ու մշակութային

լոր դրսեւորումներուն, արմատացած՝

ողովուրդներու եւ անհատներու կեան-
քին մէջ, իմաստնաւորած եւ լուսաւու
րած՝ անոնց դոյութիւնը:

Մարդկային հոգւոյն այսքան կենսաւ

կան պահանջի մը ժխտումը, կամ ան-

տարբեր կեցուածք մը անոր հանդէպ, կը
սլահանջեն, անտարակոյս, բացատրու-
թիւն մը, վերլուծումի ճիդ մը՝ թափան-
ցելու անոնց ծնունդ տուող շարժառիթ-
ներու եւ կենսական պայմաններուն մէջ:
Այս հարկը աւելի ստիպողական բնոյթ մը
կը ստանայ, մինչ վերոյիշեալ վերաբեւ
րումները կրօնքի նկատմամբ՝ կը թա-
փանցեն ու կը ծաւալին ընկերութեան ըն-
դարձակ խաւե րու մէջ: Այլեւս սահմա-
նափակուած չեն խումբ մը անձերու, այլ
դարձած հանրային երեւոյթ մը: Մարդ
կային գիտակցութեան մէջ, զանդուածաւ
յին այսպիսի յայտնութիւններու առջեւ,
ուղիղ պիտի չըլլար լոկ հակաճ առական

դիրք մը - որդեգրել. հասկացողութենէ
զուրկ, զանոնք պարղապէս լաւ տրամաւ

դրութիւններու, լրջութեան եւ կամ նման

դրական տուեալներու պակասին վերա-
գրելով: Այս պակասն ալ կրնայ ունենալ
անշուշտ իր վճռական դերը. բայց նման

երեւոյթներ յաճախ արդիւնք են նաեւ
հոգեկան խոր եւ թաքուն պահանջներու,
հ ակազդեցութիւն մը՝ մարդկային որոշ
արժէքներու խեղաթիւրումին դէմ:

Նկատելով կեանքի արդի պայմաննեւ

րը, ինչպէս նաեւ <<technique>>ի ստեղծած
մտայնութիւնն ու մտածելակերպը, կա-
րելի պիտի ըլլայ գուցէ գէթ մասամբ դու
հ ացուցիչ բացատրութեան մը յանդիլ՝
անաստուածութեան եւ կրօնական ան-
տարբերութեան ժամանակակից մարդ-
կութեան կողմէ գտած ընդունելութեան
նկատմամբ:

# #
Մեքենարուեստի տիրապետութիւնը

կանխող դարերուն, մարդը բնութեան

առջեւ ինքզինքը կը գտնէր՝ բնութեան

հետ ուղղակի եւ անմիջական շփումի

մէջ. նոյնիսկ երբ կապրէր քաղաքի մը
որմերէն ներս, իր այս յարաբերութիւնը
բնութեան հետ չէր կրեր էական այլաւ
փոխութիւն մը: Ինքն ալ անշուշտ կը
կերտէր գործիքներ, կը ջանար զանոնք

կատարելագործել, ունէր տարրական մե-

քենարուեստ մը. բայց ասիկա ի ղօրու
չէր տիրապետելու եւ խեղդելու մարդուն

եւ բնութեան միջեւ նախնական յարաբեւ

րութիւնը:
Մեքենարուե ստի քաղաքակրթութիւնը

մարդը կը ղետեղէ ո՛չ թէ բնութեան մը
առջեւ, ուր ան ինքղինքը եկուոր մը կը
զդայ՝ ենթակայ անոր խաղերուն, այլ իր
իսկ ձեռքերուն ստեղծագործութեան դիւ
մաց. ստեղծագործութիւն մը՝ մարդուն
հանճարին եւ ձիրքերուն, ենթակայ անոր

կամքին , որով անիկա աննախընթաց

փորձառութիւն մը կ՝ունենայ իր կարե--

լիութիւններուն, մեծութեան եւ անկա-

խութեան: Այսօրուան մարդը, նոյնիսկ
երբ կ՝ապրի դիւղական միջավայրի մը

կեանքը, բնութեան հետ իր հաղորդակ-

ցութիւնը իրականացած կը տեսնէ ճար-
տարարուեստի եւ մեքենարուեստի ստեղ-

ծագործութիւններու միջոցով: Իսկ

սոնք, իրենց կարդին, յաճախ աւելի ան-

միջական յարաբերութիւն մը կը ստեղ-

ծեն մարդուն եւ ընկերութեան միջեւ, որ
դանոնք կարտադրէ, քան մարդուն եւ

բնութեան:
Բնութիւնը՝ որ իբրեւ ասպնջական մը

կը ներկայանար մարդուն, որուն ահաղ-

նութիւնը հիացում եւ սարսափ կաղդէր
անոր, ղայն դիւրաւ կ՝առաջնորդէր իր Ա.
րարչին. մանաւանդ թէ մարդիկ յաճախ

նոյն ինքն բնութիւնը իրրեւ անձնաւու

րում մը նկատած էին արարչական ղօ-
րութեան: Բնութեան նկատմամբ նախաւ

պաշարումներու եւ աւելորդապաշտու=
թիւններու փարատելով, նոր տարրի մը

ներմուծուելով մարդուն եւ բնութեան

միջեւ, բնականօրէն պիտի դժ ուարէր

մարդկային մտքին՝ բնութեան ծոցին

մէջ Աստուծոյ մը հետքերը նշմարել, սլի=

տի նուազէր հետզհետէ բնութեան թա-

փանցկութիւնը՝ իբրեւ հայելացում մը

վերանցական կատարելութիւններու: Ան-
նկատ կարելի չէ ձգել նաեւ թէ մեքենաւ
ցած կեանքի մը կշռոյթը, որ միշտ աւեւ
լի կը պարտադրուի դիտարուեստի տիւ

րապետութեամբ, կը նուաղեցնէ մարդուն

մէջ ինքնակեդրոնացումի կարելիութիւ-
նը, այնքան անհրաժեշտ՝ Աստուծոյ հետ

անձնական շփումի մը համար:
Բայց գիտութեան եւ մեքենարուեստի

զարգացումը չի ստեղծեր միայն կեանքի

նոր ձեւեր ու պայմաններ, այլ կը կերտէ
նաեւ նոր մտայնութիւններ ու մտածելաւ

կերպեր, կը ձուլէ մտային նոր կաղաւ

պարներ:
Մեքենարուեստը՝ հիմնուած հաշիւի եւ

փորձառութեան վրայ, յաղթանակը նշա--

նակեց փորձառական գիտութիւններու՝

մինչեւ ի սկ դպրոցական կրթութեան

մէջ: Ժամանակակից մարդուն մտայնու-

թիւնը էապէս փորձառական մտածելաւ

կերպէ մը կը ղեկավարուի: Դժուար չէ
ըմբռնել թէ որքան անբնական կրնայ թը-
ւիլ այս ձեւով կաղմուած մտքի մը՝ Աս-

տուծոյ գաղափարը, որ կը խուսափի աւ

մէն փորձառութենէ: Փորձառութեան սէ-

րը այնքան թափանցած է արդի մարդուն
մտածելակերպին մէջ, որ նոյնիսկ երբ կը

ղբաղի ան մարդուն վերաբերող հարցե-

րով, կամ կը նուիրուի իմաստասիրական

մտածութեան, կը սիրէ միշտ մեկնիլ

փորձառական տուեալէ մը, ապրուած ի-

րականութենէ մը, ըլլայ ան ներքին կամ

արտաքին: Բնազդային հակակրանք մը

ունի վերացական պատճառաբանութեան

ոճին դէմ, որ այնքան սիրելի էր յունա-

հռոմէական ու միջին դարերուն, բանաւ

պաշտ եւ գաղափարապաշտ շրջաններու

մարդուն: Իմաստասիրական ընդարձակ

հոսանքներ չեն վարանիր իմաստէ ղուրկ

կամ կեանքի իրականութենէն տարանջատ

որակելու բնաղանցական սկզբունքներ,

որոնք դարերէ ի վեր նկատուած էին ի-

բրեւ անառարկելի փաստեր Աստուծոյ

դոյութեան: մեքեւ
Անտարակոյս սխալ պիտի ըլլար

մի-
նարուեստի տիրապետութիւնը իբրեւ
ակ կամ գլխաւոր ազդակը համարիլ մը-

16. - ԲԱԶՄԱՎԷՊ

տածելակերպի այս փոփոխութեան. մա-
նաւանդ իմաստասիրական մարզին մէջ,
էական դեր մը կատարած են զուտ մշա-
կութային կարգի պատկանող ազդակներ:
Կարելի չէ, սակայն, մերժել թէ մեքե-
նարուեստի ազդեցութիւնը բոլորովին
վճռական հանդիսացած ըլլայ փորձառա-
կան գիտութիւններու ստանձնած առաջ-
նակարգ կարեւորութեան նկատմամբ - ըն-
կերութեան արդի կարդուսարքին մէջ,
որ բնականօրէն կ աղդէ թէ՛ անհատներու
եւ թէ մշակութային ուղղութիւններու
վրայ:

Կեանքի պայմաններու և մտածելակեր-
պերու այս յեղաշրջումին առջեւ, կրօնքը
շատերու համար ժամանակավրէպ երեւ
ւոյթ մը կը դառնայ, հնախօսական աւ
ռարկայ մը՝ բաղդատուած մարդկու-
թեան յարաճուն փոփոխութիւններուն եւ
յառաջադիմութեան հետ: Կապուած առ-
հասարակ դարաւոր վարդապետութեան
մը, կաշկանդելով կարծես ազատ սլաց--
քը անհատներու մտածութեան, ան նա-
խատիպ օրինակ մը կը թուի ըլլալ մտքի
կայունութեան ու լճացումի: Փնտռտու-
քի սէրը, որոնումի մղձաւանջն է, որ թու
վիչ հմայք մը կը բանեցնեն այսօրուան
մարդուն վրայ, եւ կրօնքը կարծէք կը
թուի կասեցնել ճիշտ այդ խանդավառ
թափը:

Գիտութիւններու եւ քաղաքակրթու-
թեան արագ ընթացքը նոր փորձառու-
թեամբ մաա ճոխաց ուցած են մարդկային
մտքին պաշարը. այն է՝ աւելի ապրուած
դիտակցութիւն մը իրերու եւ վարդապեւ
տութիւններու յարաբերականութեան:
Յարաբերականութիւն մը՝ զոր կարելի չէ
նոյնացնել առանց այլեւայլի սկեպտիկ եւ
յուսահատ յարաբերապաշտութեան մը
հետ: Մինչ ասիկա կ՝ուրանայ մարդուն
մէջ որեւէ կարելիութիւն ճշմարտութեան
մերձենալու, վերոյիշեալ յարաբերակաւ
նութիւնը կը վարանի պարզապէս վերաւ
գրել մարդուն վերջնական եւ բացարձակ
տիրացում մը ճշմարտութեան: Հասուն
մարդկութեան մը վայել կը թուի ասիկա:
Պատմութեան բեմէն անցած են հանճար-

ներ ճշմարտութեան փշուր մը ձգելով ի-
րենց հետքերուն վրայ. բայց ո՞վ կրնայ
յաւակնիլ սպառած ըլլալ մարդկային
մտքին խուղարկումի կարելիութիւնները:

Պատմութեան բոլոր հանդրուաննեւ
րուն, մարդոց ամենամեծ փորձութիւն-
ներէն մէկը եղած է դուցէ բացարձակի
մը փնտռտուքը՝ եղելութիւններու, դաւ
ղափարներու կամ անձերու մէջ, որոնք
յաճախ անյայտացած են պատմութեան
բեմէն, կամ առիթ եղած՝ իրենց հետեւ
ւորդներուն համար դառն յուսախաբու-
թիւններու: Սակայն քիչ անգամներ այն--
քան խոր եղած ըլլալու է մարդկութեան
այս փորձառութիւնը՝ որքան քսաներորդ
դարուն: Առաջին հարուածը գիտութենէն
կու գար: Հազարութհարիւրը <<դիտու-
թեան առասպելի>> (mythe de la science)
դարը հանդիսացած էր. գիտութիւնը
յաղթանակէ յաղթանակ կը սուրար, գիւ-
տեր գիւտերու վրայ կը բարդուէին, եւ
շատեր կը յուսային գիտութեան մէջ
գտնել մարդկութիւնը վրդովող բոլոր
հարցերու բանալին: Կը ծագէր այսպէս
<<գիտնապաշտութիւնը > (ssientisme),
կեանքի հանդէպ նիւթապաշտ աշխարհաւ
հ այեացք մը: Հակազդեցին այս կոյր յա-
ւակնութեան դէմ անուանի իմաստասէր-
ներ, ինչպէս Պերկսոն մը. բայց գիտու-
թիւնը ինքնին վճռական հարուած մը պիւ
տի տար անոր: <<Քուանդա»ներու գիւտը
եւ մանաւանդ Այնշթայնեան յարաբերաւ
կանութիւնը գաղափարներու հիմնական
յեղափոխութիւն մը կը բերէին, դրեթէ
աննախատեսելի գործնական հետեւանք-
ներով ծանրաբեռնուած. կը քանդէին ոչ
է ոկ ժամանակակիցներէ անայլայլելի
կարծուած գիտական դրութիւններ, այլ
Այնշթայնի յարաբերականութեամը կը
ձեւափոխուէր մարդկային դիտակցու-
թեան ամէնէն բացայայտ եւ նախնական
տուեալներէն մէկը՝ ամանակի գաղաւ
փարը: Կարելի՞ էր այլեւս մարդկային
ծ անօթութիւններու մէջ վստահիլ բա-
ցարձակի մը գոյութեան:

Գիտութեան առթած այս յուսախաբու-
թիւնները չէին հասնիր, անշուշտ, պայ-

մանաւորելու ղանգուածներու կարծիքը:
Բայց չէր յամեր անոնց վրայ բարդուեւ
լու համաշխարհային ղոյդ պատերազմնեւ

րու աղետալի փորձառութիւնը, որ խըն-
դրոյ առարկայ կը դարձնէր՝ այլեւս ո՛չ
լոկ գիտական կամ բնական ծանօթու-
թիւններ, այլ նոյնինքն մարդկային դոր
ծունէու:թիւնը ներշնչող արժէքներու
սանդուղը, որ արմատական վերատեսու-
թեան մը կ՝ենթարկուէր:

Այս մթնոլորտին մէջ ամէնէն անաւ
խորժ ու խրտչեցուցիչ տրամադրութիւնը
շատերու համար, տեսակ մը անհանդուր-

ողութիւնն է, անհասկացողութիւնը,
փակ, մեկուսացող, ժխտական վերաբեւ
րում մը՝ ուրիշներու որդեդրած արժէ,ք-
ներուն, ընդդրկած դաղափարներուն նը-
կատմամբ. ճշմարտութեան սեպհակաւ
նութիւնը կամ բարութեան մենաշնորհը
ունենալու ինքնաբաւ յաւակնութիւննե-
րը՝ կը նկատուին տհասութեան ու մոլեւ
ռանդութեան նշաններ:

Մարդիկ հետղհետէ աւելի կենդանի
դիտակցութիւն մը կը ստանան կարծիք-
ներու եւ դաղափարներու, ու մանաւանդ
մշակոյթներու իրարու նկատմամբ լրա-
ցուցիչ դերին: Կը փափաքին մօտենալ ի-
րարու, մտնել փոխադարձ շփումի մէջ,
ճոխանալ իրարմով՝ դաղափարներու եւ
արժէքներու փոխանակութեամբ, մ.ինչ
այս բոլորին կը նպաստեն մեծապէս ըն-
կերային հաղորդակցութեան արդի մի-
ջոցները:

Փոխադարձ մերձեցումի փափաքը՝ դե-
րաղանցելով մշակութային փոխանակու-
թեան մը սահմանները, կարծարծէ նաեւ
մարդոց միջեւ իրար աւելի սերտօրէն
շաղկապող ղօդերու փնտռտուք մը: Մի-
ութեան ձգտումը, համերաշխութեան ու
համեղբայրութեան տենչը խոր արձաւ
դանգներ կը գտնեն մարդոց սրտերուն
մէջ: Թէեւ աշխարհ տակաւին հեռու է
ղայն իրագործելու կարելիութենէն, թէ-
եւ գործերը յաճախ տրամադծօրէն կը
ներհակին խօսքերուն, կը մնայ սակայն
անառարկելի տուեալ մը թէ այսօր քա-

ղաքակիրթ մարդկութեան մեծամասնու:

թիւնը կը բաղձայ իրականացած տեսնել

ոսկեղէն դարերու այդ երաղը:
Մարդկութեան այս նոր և արդար ձըդ-

տումներուն առջեւ՝ կրօնքը իբրեւ պատ-

ուտր մը բարձրանալու տպաւորութիւնը

կը թողու: Իր բացարձակ ու յաւիտենա-
կան ճշմարտութեան մը յաւակնութիւն-
ներով, ղոր ամէն կրօնք կը ջանայ իրեն
սեփականել, ի յառաջագունէ իսկ փա--

կել կը թուի անկեղծ տրամախօսութեան

մը ամէն կարելիութիւն: Իսկ կրօնքներու

պատմութիւնը, նաեւ կաթողիկէութեան՝
մինչեւ շատ մերձաւոր թուականներ, ոչ
հաղուադէպօրէն հակապատկեր մը կ ըն-
ծայէ մարդկութիւնը ոդեւորող սիրոյ,
հանդուրժողութեան, աղատութեան եւ
խաղաղութեան տեսլականներուն, իրենց
փոխադարձ վերապահութեան, անվստա-

հ ութեան, մեկուսացումի ու երբեմն՝

նաեւ թշնամութեան ոգիով: Բաւական է
դարձնել Եւրոպայի ազգերու պատմու-

թիւնը - որոնք քրիստոնէութեան պաշ-
տօնական ներկայացուցիչները կը նկատ-

ուէին ժամանակին տեսնելու համար
տմարդի վայրագութիւններու, կրօնական

մոլեռանդ սլայքարներու եւ անհանդուր-
ողութեան արիւնալի էջեր:
Չմոռնանք նաեւ ընկերային հարցը, որ

ծնունդ տուաւ ներկայ անաստուածու-

թեան ամէնէն տարածուած ու կազմա-
կերպուած ձեւերէն մէկուն: Կրօնք մը
կարելի չէ անշուշտ նոյնացնել ընկերաւ

բանական վարդապետութեան մը հետ, եւ

ոչ ընկերային յեղափոխութիւն մը սպա-

սել կրօնքէն, որ այնու իսկ պիտի դըլ--

ժէր իր առաքելութեան, եթէ զէնքի ու
յեղափոխութեան դրգիռ մը հանդիսա-

նար: Իրաւացի է, սակայն, պահանջել,

կրօնքի մը բարոյական ոյժը՝ հղօր

ազդակ
որ

մը ներկայանայ բարեփոխելու

ընկերութեան դիմադիծը, վտարելու ըն-

կերութեան զեղծումները: Եւ սակայն,

առ նուազն ութ դարերէ ի վեր, իր բու

լոր մասերով քրիստոնէացած Եւրոպայի

մը մէջ, կը տիրէին ամէնուրեք դասակար-

գային խտրութիւն, կեղեքումներ, իրաւ

ւունքներու անհաւասարութիւն, որոնք

ծայր տուին նախ ֆրանսական յեղափու
խութեան պայթումին, եւ ոչ շատ ժամա-
նակ ետք՝ համայնավարութեան երեւու-
մին: Անտեղիօրէն չէ ըսուած թէ համայ-
նավարութիւնը քրիստոնէութեան զայ-
թակղութիւնը եղած է:

Այսպիսի ու նման երեւոյթներէ մըղ-
ուած՝ շատեր կրօնքը գերազանցուած եւ
րեւոյթ մը կը համարին, անցեալէ մնա-
ցած նշմար մը, ծնունդ՝ պատմական եւ
ընկերաբանական ուրոյն պարագաներու
եւ համասլատասխան սոսկ որոշ շրջանի
մը մարդոց հոգեբանութեան և մտայնու-
թեան: Դարերու ընթացքին երեւան եկող
կրօնքները կը նկատուին լոկ իբրեւ ան-
դրադարձ ցոլացում մը այն կենսական
հարցերուն՝ որ կը յուզէին իրենց ծաղու-
մը շրջապատող պատմական միջավայրը,
եւ այն հոդեկան պահանջներուն՝ որ մի-
աժամանակ կը յայտնուէին:

Այս եզրակացութիւնը, սակայն, որ
բնական հետեւողութիւն մը կը թուի ըլ-
լալ քաղաքակրթութեան վերոյիշեալ
պայմաններուն, հիմնական դժուարու=
թեան մը կ՝ընդհարի՝ երբ իրողութիւն=
ները կը քննուին աւելի խոր մակարդակի
մը վրայ:

Կրօնքի ներկայութիւնը մարդոց հոգե-
կան կեանքին մէջ, ինչպէս կը մատնանը-
չէի գրութեանս սկիզբը, ունեցած է իրաւ
պէս <<մարդկային>> եւ <<համամարդկաւ

յին>> երեւոյթի մը հանգամանքը, բառե-
րուն ամբողջական իմաստով: Չափազանց
անպատասխանատու դիրքաւորում մը
պիտի ըլլար ժխտել բացարձակապէս այս-
օրինակ երեւոյթի մը համապատասխաւ
նումը հոգեկան խոր պահանջներու: Կա-

րելի չէ արդարեւ ուրանալ, առանց յոււ
սահատ եւ սկեպտիկ յոռետեսութեան մը
յանձնուելու, մարդկային ձգտումը դէպի
սահմանափակումներէ զերծ իրականու-

թիւն մը, որ կարենայ լրիւ գոհացնել
մարդուն <<ըլլալու>> ծարաւը, սիրելու եւ
ապրելու, ղմայլելու եւ յազենալու տեն-
չը: Կրօնքը գերանցական (transcendant)
եզր մը կը նշանակէր մարդկային այս նա-
խատիպ ձկտումներուն: Ժամանակակից

դաղափարախօսութիւններ կամ իմաստաւ
սիրական հոսանքներ, որոնք, ինչպէս ը-
սինք, մարդուն հարազատ ինքնութիւնը
կը տեսնեն անոր բացարձակ ձերբաղաւ
տումին մէջ՝ զինք գերազանցող ոեւէ էաւ
կէ կամ օրէնքէ, կ ուղեն որոնել նոյնինքն
մարդուն մէջ՝ յադուրդը հոգին յուղող
բոլոր ձգտումներուն, զայն տառապեցնող
բոլոր հարցերուն: Ներկայ դարու անաս_
տուած <<հիւմանիղմն>> է ասիկա:

Բայց հոս է որ կը ծագի անխուսափելի
հ արցը: Կարո՞ղ է մարդը դուրս ելլել իր
սահմանաւորութենէն՝ եթէ ասիկա չեն-
թադրէ որոշ նոյնացում մը ի բնէ անսահ-
մանի մը հետ. կարո՞ղ է մարդը չսպառիլ
ու չընկճուիլ այսքան ահռելի ճիգի մը
ջղագրգիռ պրկումներէն: Յաճախակի կըհ անդիպինք յուսախաբութիւններու,
կեանքի եւ անոր արժէքներուն հանդէս
յոռետես եւ յուսահատ հայեացքներու,
հ ոգեկան եւ ընկերային անհաւասարա.-
կըշռութիւններու՝ ուր նուաղած է կրօն-քի սփոփարար լոյսը:Այս իրողութիւնը՝ որ առարկայ է դը-րեթէ առօրեայ փորձառութեան եւ մըղ-
ձաւանջներուն, կը թելադրէ աւելի խոր
քննութիւն մը կրօնքի եւ ժամանակակից
քաղաքակրթութեան յարաբերութիւննեւ
րուն, որով կարելի ըլլայ յանգիլ աւելի
չինիչ եւ նուազ միակողմանի եզրակաւ
ցութիւններու:

Կրօնքի ներկայացուցած արժէքը եւ
ազդեցիկ ոյժը ներկայ մարդկութեան
նկատմամբ, բոլոր յարակից խնդիրնեւ
րուն հետ որ կարծարծէ, եւ մտահողու-
թիւններուն հետ՝ որ կը ստեղծէ, կարեւլի է ըսել թէ պատմական հունը կը գծեն
Վատ. Բ. Տիեղ. Ժողովին : ՅովհաննէսԻԳ. Քահանայապետը, որուն կը պար-
տինք բացարձակօրէն, մարդկային մաւ
կարդակի վրայ, հայրութիւնը այդ մեծ-
ղի արարքին, հակիրճ եւ քանդակի՛չ ձե-
Լով մը կը սահմանէր Տիեզ. Ժողովին
հիմնական դերը: Առաջին տողերուն վը-
րայ <HHumanae Salutis>> Առաքելական
Սահմանադրութեան, որով Ժողովին

ղումարումը կը հռչակէր, 1961ի Ծնուն_
դին, ան կը գրէր. <<Մեծ պատասխանա-
տուութիւն մը կը ծանրանայ այսօր Եկեւ
ղեցւոյ գիտակցութեան վրայ. ատիկա
շփումի մէջ դնելու հարկաւորութիւնն Է
արդի աշխարհը՝ Աւետարանի մշտաբուղխ
աղբիւրներուն հետ:

Ի՞նչ հետեւանքներ կը ծաղէին այս ան-
հրաժարելի պարտականութեան դիտակ-
ցութենէն: Եկեղեցին չի կրնար անշուշտ
այլափոխել երբեք քրիստոնէական կրօն_
քին էական դիմագիծը. ասիկա մաս կը
կաղմէ Քրիստոսի եւ անոր խօսքին հան-
դէպ ուխտ ած անպայմանաւոր հաւատար-
մութեան: Պէտք էր, սակայն, ցոյց տալ
գործնականօրէն՝ թէ այդ հաւատարմու-

թեամբ հանդերձ, քրիստոնէական կրօն--
քը կրնար համաձայնիլ ու համընթանալ
ամէն մտայնութեան եւ հոգեբանութեան,
կեանքի ու դաղափարի որեւէ արտայայ-
տութեան, եւ թէ կարող էր խօսիլ ամէ-
նուն հետ՝ իւրաքանչիւրին մերձենալի
լեղուով մը: Պէտք էր ցոյց տալ թէ կրօն-
քը, և յատկապէս կաթողիկէութիւնը կա-
րելի չէ վերածել վարդապետական փակ
դրութեան մը, որ պիտի ջլատէր գաղաւ
փարներու յեղաշրջական ոյժը, ուր ան-
հնար է խորհիլ ներքին յառաջդիմութեան
մը կարելիութեան : Հասկնալի էր հան-
րային կարծիքին նախնական ղարմանքը՝
ի տես Ժողովական Հայրերու աղատու-
թեան եւ տեսակէտներու յաճախ հակոտ-
նեայ թուող տարբերութեան: Հետղհետէ
առիթը պիտի ունենանք նշմարելու թէ
քանի՛ նոր գաղափարներ , քանի՛ անակըն-
կալ յեղաշրջումներ բերաւ Տիեղ. Ժողովը
կաթողիկէ կեանքին ու մտածութեան
մէջ: Միւս կողմէ քրիստոնեայ աստում_
ծաբանութեան եւ իմաստասիրութեան
քսան դարերու պատմութիւնը ինքնին՝ կը
վկայէ վարդապետական խորացումի,
յստակումի եւ յառաջխաղացումի փայ-
լուն շրջաններու, որոնք կը պահեն ժա-
մանակին համեմատական իրենց ներքին
արժէքը, երբ նոյնիսկ չեն համապատաս-
խաներ լրիւ այսօրուան մտայնութեան եւ
մեթոտներուն:

Վերոյիշեալ առաջին պահանջին կից կը
յայտնուէր ուրիշ մը՝ աւելի խոր տարու
ղութեամբ, որ կ՝ենթադրէր առաջինին
յաջող լուծումը. եւ այն էր՝ զգացնել
այսօրուան մարդուն՝ թէ բնական ոչ մէկ
յառաջադիմութիւն կրնայ գոհացուցիչ
պատասխան մը տալ այն յաւերժական

հարցերուն, որոնցմով անոր միտքը կը
տառապի, եւ որոնք կապուած են մար-
դուն էութեան. զգացնել, այլապէս, այն

անփոխարինելի դերը ղոր կրօնքը կոչ-
ուած է կատարելու նաեւ մեքենարուեստի

տիրապետութեան դարուն: Այս տեսակէ-

տը յուղիչ եւ իրապաշտ շեշտով կարտաւ

յայտէր Պօղոս Զ. Սրբզ. Քահանայապե-

տը, երբ Տիեղ. Ժողովի Բ. Նստաշրջանի

բացման Ժողովական Հայրերու ուշա-

դրութիւնը կը հրաւիրէր անաստուածու-

թեան եւ անոր հետեւանքներուն վրայ,

թափանցած է ընկերութեան բազմա-

թիւ
որ

խաւերուն մէջ: <<Երբ մեր աչքերը կը

դարձնենք մարդկային ընկերութեան վը-

րայ, կըսէր Սրբզ. Քահանայապետը,

անպատմելի թախիծով մը կը կսկծինք ի
տես ղայն վրդովող ուրիշ բաղմաթիւ

թշուառութիւններու եւ մանաւանդ ան-

աստուածութեան - ... Մինչ բնական դիւ

տութիւններէ ծաղող լոյսը օր ըստ օրէ

կը պայծառանայ, յաճախ դժբախտաբար

աւելի կը նսեմանայ Աստուծոյ ծանօթու=

թիւնը, որով նոյնինքն մարդուն իսկ ի-

րական ծանօթութիւնը: Մինչ յառաջաւ

դիմութիւնը ղմայլելիօրէն կը կատարեւ

լագործէ մարդուն ծառայող միջոցները,

անոր հոգին միշտ աւելի առանձնու-

թեամբ, տխրութեամբ և անյուսութեամբ

կը շրջապատուի>>:
Քրիստոնէական կրօնքը աշխարհի իւ

եւ խօսուն իրականութիւն

մը
բրեւ

ներկայացնելու
ապրող

փափաքը անվեհեր

ճիգ մը կը պահանջէր Եկեղեցիէն ինքնա-

ըննութեան, ինքնադատութեան, վարդա-

պետական խորացումներու եւ կարդաւ

պահական բարենորոգումներու. կը պա-

հանջէր մանաւանդ յստակ եւ արդիական

բանաձեւում մը այն յարաբերութիւննե-
նաեւ ղանա-

րուն եւ կապերուն, ինչպէս

ղանութեան որ կը տիրեն ընդմէջ կրօնքին
և մարդուն, Եկեղեցիին եւ ընկերութեան,
գերբնական կարգին ու ժամանակաւոր ի-
րողութիւններուն, քրիստոնէութեան եւ

միւս կրօնքներուն, կաթողիկէութեան եւ
քրիստոնեայ այլեւայլ դաւանանքներուն:

Ծանր էր Տիեզ. Ժողովին աշխատանքը.

բայց ան վստահ աստուածային od անդաւ

կութեան՝ արիաբար լծուեցաւ գործի:
Կը համարինք թէ յաջողեցաւ, եթէ ոչ
լիակատար, բայց գոհացուցիչ պատաս-
խան մը տալ իր գիտակցութեան ընդ հաւ

րող հիմնական հարցերուն, կամ բանալ

առ նուազն յարմար լուծումի ուղին:

Արդիական եւ ամէնուն մերձենալի բա-
նաձեւումի մը հիմնական պահանջն էր
գտնել հասարակաց լեզու մը, որ ստեղ-

ծէր Եկեղեցւոյ համար իրական եւ ան

կեղծ տրամախօսութեան մը կարելիու-

թիւնը՝ զինք շրջապատող աշխարհին

հետ: Առաջին դարերուն, երբ քրիստու

նէութիւնը սկսաւ ծաւալիլ եւ արմատա-

նալ Հռոմէական կայսրութեան սահման-

ներէն ներս, ժամանակին Հելլէն մշակոյ-

թին մէջ գտնուեցաւ այդ հասարակաց

լեզուն : Ի՞նչ նկարագրով պիտի ներկաւ

յանար քրիստոնէական կրօնքը՝ որ ուղէր

խօսիլ քսաներորդ դարու լեղուն. ի՞նչ
նկարագրով կը ներկայանայ Վատիկաւ

նեան Բ. Ժողովէն, որ ուզեց իւրացնել
քրիստոնէութեան արդի քաղաքակրթու-

թիւնը եւ քրիստոնէութիւնը մերձեցնել
ներկայ ժամանակներուն:

Ներկայ յօդոնածաշարքին նպատակն է
ամփոփ պլատասխան մը տալ այս հար-
ցումներուն, փորձելով ուրուագծել Վա-

տիկանեան Բ. Ժողովի ընդհանուր ուղ-
ղութիւնը եւ վարիչ գաղափարները (i-
dees maitresses), այն գլխաւոր հարցեւ

րուն նկատմամբ, զոր մարդկութեան
ներկայ վիճակը կը պարտադըէ Եկեղեց-
Լոյ ուշադրութեան: Պիտի ջանանք մաս-
նաւորապէս դուրս ցայտեցնել այն տար-
րերը, որոնք Տիեզ. Ժողովի բերած նոր
տեսակէտները կը ներկայացնեն:
(Շար. 1)

Եղ. ԼԵՒՈՆ Սրկ ԶԷՔԻԵԱՆ

© National Library of Armenia


